
Mesedetako jaiak. Ostiralean, hilak 
25, 19:00etan, Areetako Eskoletako 
plazan, pregoia, txupinazoa eta bingo. 
Jarduerak igandera arte.

Mikel Albisu 5. Antzerki Amateur 
erakustaldia. Ostiraletik igandera, hilak 
25etik 27ra, Muxikebarrin. Antzezpena: 5 euro.

GetxoBus arautzeko Araudia eta Ordenantza Fiskala behin-behinean 
onartzeko aurkeztuko dira datorren asteazkenena Osoko Bilkuran

Udal Gobernua Egonaldi Turistikoen gaineko Zergaren 
etorkizuneko Ordenantza Fiskala prestatzen ari da

Getxoko Udalbatzak datorren as-
teazkenean, hilaren 23an, egingo 
duen ohiko Osoko Bilkuran behin-
-behinean onartzeko aurkeztuko 
ditu Getxobus zerbitzu publikoa 
arautuko duen Araudia eta dago-
kion Ordenantza Fiskala. Onarpen 
hori beharrezko urratsa da admi-
nistrazio-izapidetzearen barruan, 
udaleko hiri-garraio zerbitzu berria 
martxan jartzeko bidean aurrera 
egiten jarraitu ahal izateko.

Ordenantza Fiskalaren alderdi na-
gusietako bat Getxobus Bizkaiko 
garraio publikoaren sisteman in-
tegratzea da. Zerbitzuak Bizkaiko 
Garraio Partzuergoarekin (BGP) hi-
tzartutako garraio-tituluen erabile-
ra jasotzen du; beraz, erabiltzaileek 
Barik txartela eta noizbehinkako 
txartela erabili ahal izango dituzte. 
Horrela, Getxobus ez da garraio-sis-
tema isolatu gisa planteatzen, Biz-
kaiko garraio publikoan indarrean 
dagoen tarifa- eta garraio-tituluen 
sistemarekin bat datorren zerbitzu 
gisa baizik.

Era berean, Ordenantzak garraio-
-titulu horiei lotutako salbuespen, 
deskontu eta hobari guztiak aplika-
tzea aurreikusten du, besteak beste, 
adingabeei, gurpil-aulkia erabiltzen 
duten mugikortasun urriko pertso-
nen laguntzaileei eta familia ugariei 
dagozkienak, betiere ezarritako bal-
dintzak egiaztatu ondoren.

Adingabeen kasuan, doakotasu-
na 14 urtera artekoa izango da,  
BGPren hitzartutako tituluetarako 
ezarritako sistemarekin bat etorriz. 
Dagozkien hobariez baliatzeko 
beharrezkoa denean, Barik txartel 
pertsonalizatua izan beharko dute.

Mugikortasun urriko pertsonek gai-
nerako bidaiarien tarifa-erregimen 
bera izango dute. Hala ere, %45eko 
edo hortik gorako desgaitasuna du-
ten eta mendekotasun-mailaren bat 

Getxoko Udal Gobernua lanean ari 
da Egonaldi Turistikoen gaineko 
Zergaren etorkizuneko Ordenantza 
Fiskala egiteko. Une honetan, ba-
dauka proposamen tekniko bat, eta 
lehen elkarrizketa-txanda egin du 
indar politiko guztiekin. Ordenan-
tza “Bizkaiko Lurralde Historikoko 
Udalerrietan Turismo Egonaldien 
gaineko Zergari” buruzko 3/2026 
Foru Araura egokituko da. Arau 
hori Bizkaiko Batzar Nagusien oso-
ko bilkurak onartu zuen joan den 

egiaztatzen duten pertsonek lagun-
tzaile batekin bidaiatzeko eskubidea 
izango dute garraio publikoan, la-
guntzaileak txartela ordaindu behar 
izan gabe. Horretarako, lagunduta-
ko pertsonak Barik txartel pertsona-
lizatua izan beharko du.

Halaber, Udalak, bere kabuz edo 
udalaz gaindiko beste erakunde 
batzuekin sinatutako hitzarmenen 
bidez, bestelako garraio-tituluak 
erabili ahal izango ditu, baita inter-
modalak ere, eta euskarriak sortzen 

diren berrikuntza teknikoetara ego-
kitu ahal izango ditu.

Zerbitzua enpresa edo erakunde 
kudeatzaile batek emango du. Uda-
lak kudeaketa-modalitatea aldatu 
ahal izango du, aplikatzekoa den 
legediaren barruan, baita lineak, 
ibilbideak, geralekuak, maiztasunak 
eta zerbitzuarekin lotutako beste 
alderdi batzuk aldatu, zabaldu edo 
kendu ere, dagozkion azterketa eko-
nomikoak egin ondoren eta erabil-
tzaileei behar bezala jakinarazita.

Prozedurak aurreikusitako epeetan 
garatzen badira, Getxobus Gabon 
inguruan has daiteke martxan. Ha-
siera batean, urtebeteko proba pilo-
tu gisa planteatzen da, eta ez behin 
betiko zerbitzu gisa. Helburua da 
benetako baldintzetan udalerri ba-
rruko mugikortasunaren eskaria eta 
beharrak aztertzea. Zerbitzua uda-
lerriko hainbat auzo lotuko dituen 
ibilbide zirkular baten inguruan 
egituratuko da, gaur egun zuzene-
ko loturarik ez duten eremuen ar-
teko mugikortasuna errazteko. Ibil-
bidean 30 geraleku baino gehiago 
jarriko dira, puntu estrategikoetan. 
Ibilbide osoa egiteko aurreikusitako 
denbora ordubete ingurukoa izango 
da, eta autobusak 20-25 minutuan 
behin igaroko dira, udalerri barruko 
joan-etorrietarako benetako alterna-
tiba eskainiz.

Hiri-autobusaren proiektu pilotua 
herritarren beharrei erantzunez sor-
tzeko, partaidetza-prozesua zabala 
egin zen.

Proiektua, gainera, 2024-2027 Lege-
gintzaldiko Planean jasota dago, eta 
Udal Gobernuak (EAJ/PNV eta PSE-
-EE) eta PPk 2025eko Aurrekontua 
onartzea ahalbidetzeko sinatutako 
akordio politikoaren emaitza da.

 �Osoko bilkuraren behin-behineko onarpena beharrezko izapidea da zerbi-
tzuaren ezarpenean aurrera egiten jarraitu ahal izateko.

 �Getxobus Bizkaiko garraio publikoaren sistemaren barruan egongo da, eta 
CTBko titulu itunduak erabiltzea aurreikusten du: Barik txartela eta txartel 
arrunta.

 �Aurreikusitako epeak betetzen badira, zerbitzua Gabonen inguruan jarri ahal 
izango da martxan.

ekainaren 17an, eta 2027ko urtarri-
laren 1ean hasiko da oro har aplika-
tzen.  
Udal Gobernuak adierazi duen be-
zala, “garrantzitsutzat jo dugu udal 
taldeekin elkarrizketa-txanda bat ire-

kitzea, ahalik eta adostasun handiena 
lortzen saiatzeko. Elkarrizketa horiek 
dagoeneko egiten ari dira, eta lanean 
jarraitu nahi dugu jarrerak hurbiltzen 
saiatzeko, prest dagoen Ordenantza eta 
adostasun horren zain dagoena Osoko 
Bilkuran onartzera eraman aurretik”. 
Udal Gobernuaren helburua Getxok 
ordenantza propioa, orekatua eta 
proportzionatua izatea da, udale-
rriko errealitate turistikoa, jarduera 
ekonomikoa eta sektorearen ezau-
garriak kontuan hartuko dituena.

*Udalak 6.000 
euroko laguntzak 

emango ditu hutsik 
dauden etxebizitzak 

mobilizatzeko 
Bizigune 

programaren bidez 
(5. or.)



LABURRAK
*Irailaren 24an, herri-
ko jaia. Datorren ostegu-
nean, hilak 24, Mesedeeta-
ko Andre Mariaren eguna, 
Getxoko herriko jaia izango 
da. Beraz, Udaletxea eta 
udal bulegoak itxita egongo 
dira. Romo Kultur Etxeak 
eta kiroldegiek ohiko jaie-
gun gisa funtzionatuko 
dute.

*Agora Eurgetxo desa-
gertu da. Agora Eurgetxo 
Elkarte Europazale Herri-
tarrak elkartea desegitea 
erabaki du batzar nagu-
sian. 2015ean jaio zen, Eu-
ropako erakundeak ezagu-
tzeko Bruselara egindako 
bidaia baten ondorioz, eta 
“hasieratik defendatu zuen 
europeismo kritikoa, Euro-
paren eraikuntzarekin kon-
prometitua, baina baita ha-
ren arazo eta kontraesanen 
analisiarekin ere. 11 urtez 
konbikzio batetik sortutako 
proiektu komun bat parte-
katu dugu: Europa proiektu 
komuna da, ezagutzea, ez-
tabaidatzea eta defenda-
tzea merezi duena, bereziki 
gaur egungo ziurgabetasun 
uneetan”, dio erakundeak 
bere jardueraren amaiera 
jakinaraztean.

Abian da GetxoBono 2026, 191 establezimendu 
atxikita

Datorren astelehenean, irai-
laren 21ean, GetxoBono 2026 
kanpaina hasiko da Getxon. 

Udalaren ekimena da, kon-
tsumoa bultzatzeko eta 
merkataritza eta hurbileko 
zerbitzuak laguntzeko. Kan-
painak truke egin aurreko 
aktibazio-sistemari eutsiko 
dio. 

Horrela, GetxoBono bat es-
kuratzeko, aurretik gutxie-
nez 20 euroko erosketa egin 
beharko da irailaren 21etik 
urriaren 17ra bitartean, atxi-
kitako 191 establezimendue-
tako edozeinetan.

16 urtetik gorako pertsona 
guztiek aktibatu ahal izan-
go dute bonua, NAN, AIZ 
edo pasaportea aurkeztuta. 
Behin aktibatuta, GetxoBo-
noak urriaren 19tik azaroa-
ren 21era arte edo agortu 
arte erabili ahal izango dira.

Informazio gehiago: https://
labur.eus/tsutrjnv

Irteera botanikoa Bolueko hezegunetik
Udaren ostean Getxonatura, ezagutu eta zaindu izeneko jardunal-
diak berriro jarriko dira martxan, datorren larunbatean, hilak 26, 
09:30etik 13:30era, gure inguruko landareak eta landaredia eza-
gutzeko, Amador Prieto biologo eta botanikari profesionalaren es-
kutik. Kontserbazionista, naturalista eta dibulgatzaile handi horrek 
aurkitzen dituzten landareak eta landare-komunitateak identifika-
tu eta erakutsiko ditu, eta ekosisteman duten funtzioa azalduko 
du, baita paisaiaren eta ingurunearen beste alderdi interesgarri 
batzuk ere. Ibilbidea ez da luzea izango eta ez du zailtasunik izan-
go. Helduentzat eta 10 urtetik gorako haurrentzat (edo lagunduta-
ko adingabeentzat) gomendatzen da. Ekimena 9:30ean hasiko da 
Bolue Hezeguneko Ponpen Etxolan. Leku mugatuak dira eta aldez 
aurretik izena eman behar da: boluenatura@gmail.com 

Foru Aldundiak egiaztatu-
tako mendekotasun egoeran 
dauden pertsonen senideen-
tzat Udalak antolatzen di-
tuen doako ikastaroetarako 
izenematea zabalik izango 
da datorren irailaren 30era 
arte. Ohi bezala, laguntza, 
baliabideak, teknikak eta 
tresnak eskaintze aldera, 
ikasturtean, ordutegi eta 
udalerriko auzo desberdi-
netan, antolatutako taile-
rren eta ekitaldien artean, 

hurrengoak izango dira: 
taldeko akonpainamendu 
emozionala, erlaxazioa, esti-
mulazio kognitiboa, taldeko 
kudeaketa emozionala dolu 
prozesuan, kafea konpainian 
eta txangoak. Interesatuek 
izenematea getxonzaindu@
getxo.eus helbide elektroni-
koaren edo 620 75 33 40 te-
lefono zenbakiaren bitartez 
egin beharko dute, astelehe-
netik ostiralera, 09:00etatik 
18:00etara. 

Zaintzaileentzako ikastaroak 

IRAILAK 17 OSTEGUNA
Merkatu txiki solidarioa. Arro-
pa-outleta, dena euro batean. 
11:00etatik 20:00etara, Romoko 
San Jose parrokiako arkupeetan. 
Antolatzailea: Gizatiar.

Ipuinaren ordua. 18:00etan, Al-
gortako Kultur Etxean (Villamonte), 
“Bihotza more Kolore” (euskaraz), 
Itziar Gamerorekin. 3 urtetik au-
rrera. Izena emateko doan: www.
getxo.eus/apuntazaitez 

Antzerkia. Juana Bizkarra 6. 
Arte Eszenikoen Sorkuntzarako 
Egonaldia. 20:00etan, Muxikeba-
rrin, “Oniro” (euskaraz), aurrestrei-
naldia, Rubik al Kuadrado konpai-
niarekin. 

DalecandELA Fest. Kontzertu eta 
ekitaldien ordutegiak: https://
dalecandela.org/iniciativas/dale-
candela-fest-5/

IRAILAK 18 OSTIRALA
9. Literatura Sarien “Ramiro Pini-
lla” eta “Txiki Baskardo” sari ba-
naketa. 19:00etan, Muxikebarrin. 
Gonbidapenak Muxikebarrin eta 
Romo Kultur Etxean.

Antzerkia. Juana Bizkarra 6. Arte 
Eszenikoen Sorkuntzarako Ego-
naldia. 20:00etan, Muxikebarrin, 
“Oniro” (euskaraz), aurrestreinal-
dia, Rubik al Kuadrado konpainia-
rekin. 

DalecandELA Fest. Kontzertu eta 
ekitaldien ordutegiak: https://
dalecandela.org/iniciativas/dale-
candela-fest-5/

IRAILAK 19 LARUNBATA
Ingurumen Aretoa. 10:30-11:45 
eta 12:15-13:30 h, haurrentzako 
tailerra, “Eskulan jasangarriak: 
Badator udazkena! Imana duten 
eguzkiloreak” (3 urtetik aurrera). 
Doan izena emateko: www.ingu-
rumenaretoagetxo.eus

Ibilbide literario gidatua. Ramiro 
Pinilla. 10:30ean, irteera San Ni-
kolas plazatik. Gazteleraz. Doan. 
https://labur.eus/qbmr3hfd 

Bisita gidatua. Areeta, bere sus-
traietatik. 17:00etan. Irteera, Biz-
kaia Zubian (Turismo Bulegoa). 
2 euro (12 urtetik beherakoak, 
doan). Info: https://labur.eus/
pohn6xfb    

Antzerkia. 20:00etan, Muxikeba-
rrin, “Gaupasa” (castellano), El 
Mortero konpainiarekin. 8 euro.

DalecandELA Fest. Kontzertu eta 
ekitaldien ordutegiak: https://
dalecandela.org/iniciativas/dale-
candela-fest-5/

IRAILAK 20 IGANDEA
Ingurumen Aretoa. Mugikorta-
sunaren Europako Astea. 10:15-
10:45 eta 11:15-11:45, pista 
jokoa “Denboraren bideak” + 
hamaiketako osasuntsua (7 urte-
tik aurrera). Doan izena emateko: 
www.ingurumenaretoagetxo.eus 

Ibilbide literario gidatua. Ramiro 
Pinilla. 10:30ean, irteera San Ni-
kolas plazatik. Gazteleraz. Doan. 

Haur ikuskizuna. 18:00etan, Mu-
xikebarrin, “Denboraren lapurrak” 
(euskaraz), Yarleku Teatrorekin. 6 
euro.

DalecandELA Fest. Kontzertu eta 
ekitaldien ordutegiak: https://
dalecandela.org/iniciativas/dale-
candela-fest-5/

IRAILAK 21 ASTELEHENA
Hitzaldia. 19:00etan, Romo Kul-
tur Etxean, “Claves geopolíticas, 
económicas y ecológicas para 
entender un mundo convulso”. 
Hizlaria: Gonzalo Ortiz de Zárate, 
ekonomialaria eta ikertzailea. An-
tolatzailea: Sínope Kultur Elkartea. 
https://sinopeblog.wordpress.com/ 

IRAILAK 23 ASTEAZKENA
Haurrentzako tailerra. 18:00etan, 
Romo Kultur Etxean, “Protegiendo 
sus derechos” Fundación Agua de 
Coco-k antolatuta. Ele bitan. 6-10 
urte (heldu batek lagunduta). Ize-
na emateko doan: www.getxo.
eus/apuntazaitez 

IRAILAK 24 OSTEGUNA
Tokiko jaia. Las Mercedes, tokiko 
jaia Getxon. 

IRAILAK 25 OSTIRALA
Areetako jaiak. Eskoletako pla-
zan, 13:00etan luntxa adinekoen-
tzat. 17:30etik aurrera, ginkana 
eta 19:00etan pregoia, txupina-
zoa eta bingoa. 21:00etan The 
Timpanos & Linea Continua-ren 
kontzertua eta, Amistad kalean, 
La Mara. 00:00etan, Remember 
Time kontzertu plazan. Egitarau 
osoa: https://labur.eus/inw8hlvu 

Mikel Albisu 5. Antzerki Amateur 
erakustaldia. 20:00etan, Muxike-
barrin, “40 años de paz” (gaztele-
raz), Kai Errearekin. 5 euro.

IRAILAK 26 LARUNBATA
Areetako jaiak. 11:00etatik au-
rrera, Bizkaia Zubian, haur eta 
gazteentzako arrantza txapelketa, 
puzgarriak eta kart-ak. Eskole-
tako plazan, zumba solidarioa, 
sardina jana eta herri kirolak. 
17:00etatik aurrera, tailerrak 
eta Dantza Plaza. Bizkaia Zubian 
puzgarriak eta kart-ak, Amistad 
kalean Dantza familian Eskole-
tako plazan tardeoa eta bingoa. 
21:00etan, Amistad kalean, De-
lincuencia Senil taldearen kon-
tzertua, eta, 22:30ean, Eskoleta-
ko plazan, L.A. Black Night Fest.

X. Getxoko Triatloi Olinpikoa, 
Agustin Ugarte Memoriala. (Eus-
kadiko Txapelketa). 16:30ean 
emakumezkoen proba hasiko 
da, 16:40ean gizonezkoena eta 
16:45ean Open proba. Informa-
zioa: https://getxotri.com/eu/

Bisita gidatua. Areeta, bere sus-
traietatik. 17:00etan. Irteera, Biz-
kaia Zubian (Turismo buleagoa). 
2 euro (12 urtetik beherakoak, 
doan). Info: https://labur.eus/
pohn6xfb

Kontzertua. 18:00etan, Kristo 
Eroslearen parrokian, “Abesbatza 
Luberri” (Donostia), “Coro Santa 
Cecilia” (Valladolid) eta Itxartu 
Abesbatza (Algorta) taldeen ema-
naldia.

Zirkua. 19:00etan, Muxikebarrin, 
“Farra” (gazteleraz), Lucas Esco-
bedo Konpainiarekin. 8 euro.

Mikel Albisu 5. Antzerki Amateur 
erakustaldia. 20:00etan, Muxike-
barrin, “Senectute” (gazteleraz), 
Druida Teatrorekin. 5 euro.

IRAILAK 27 IGANDEA
Areetako jaiak. Amistad kalean, 
08:00etatik aurrera, barraskilo 
lehiaketarako izen-ematea. Esko-
letako plazan, 10:00etatik aurrera, 
Artisautza eta Gastronomia Azoka, 
tortilla eta marmitako lehiaketa, 
magia, paella herrikoia eta dantza 
erakustaldia. 16:00etatik aurrera, 
joko erraldoiak, txokolatada eta 
Bwatxabal Band taldearen kon-
tzertua. 18:00etan, Amistad ka-
lean, Tequila Moonrise taldearen 
kontzertua.

Mikel Albisu 5. Antzerki Amateur 
erakustaldia.  12:30ean Muxi-
kebarrin “El público de Federico 
Garcia Lorca” (gaztelaniaz), Ai-
mara Antzerki Taldearekin. 5 €. 
20:00etan “Tartufo play” (gazte-
laniaz), Teatro Kumenarekin. 5 €.

Euskal dantzak, kantak eta ber-
tsoak batzen dituen Hitzaren Dan-
tza ekimena irailaren 20an ospatuko 
da aurten, Algortan, ALBEk an-
tolatuta, Udalaren laguntzarekin, 
besteak beste. 
Aurrekoetan bezala, goiz osoan 
zehar Zazpi Jauzi kalejira izango 
da, 11:00etan Basarrate parkean 
hasita, Villamonte plaza, Manuel 
Gainza parkea, Satistegi plaza, Te-
llagorri plaza, Portu Zaharra eta 
Telletxe plazatik pasatuz, S.Alkiza 
eta B.Gaztelumendi bertsolarie-
kin, Altxa eta UKtest taldeetako 
txalapartariekin eta Txilibita fan-
farrearekin, dantzatzera eta kan-
tatzera (Josu Landetaren zuzen-
daritzapean) animatzen diren 
herritarrekin batera. 
15:00etan Mugarri tabernan baz-
karia izango da eta izenematea  
albegetxo@gmail.com helbidean 
edo 605704385 zenbakian egin 
beharko dute interesatuek, 20 eu-
roko prezioarekin. 17:00etan Bertso 
saioa hasiko da San Nikolas plazan, 
Naroa Torralba, Peio Lago, Saioa Al-
kiza eta Beñat Gaztelumendi bertso-
lariekin, eta toki berean, 18:00etatik 
aurrera, erromeria izango da Patxi 
eta Konpania taldearen eskutik.

“Gaupasa”, purpurinaz eta pelutxezko 
tximinoz betetako jaia

Erakusketa 
Gurarin

Kontzertu korala 
Kristo Eroslearen 

parrokian

Denboraren balioa, adiskidetasuna eta 
entzutea “Denboraren lapurrak” antzezlanean

Hitzaren Dantzaren 
beste edizio bat

Larunbat honetan, hilak 19, Gau-
pasa antzezlana eskainiko da Mu-
xikebarrin, gaztelaniaz. 20:00etan 
hasiko da eta sarreraren prezioa 
8 eurokoa da.

David Caiñak zuzenduta eta 
Aiora Sedano, Josu Angulo, Iñaki 
Maruri, Lucía Astigarraga, David 
Caiña eta Ibai González aktoreek 
antzeztuta, koadrilei buruzko ko-

media bat da, Txorimalo taldea 
protagonista duena Aste Nagu-
sian. Purpurinaz eta pelutxezko 
tximinoz betetako festa, gaitzes-
penez, nostalgiaz eta kalimotxoz 
bustia.

Musika, gastronomia eta kirola Portu Zaharrean, 
ELAren kontra

Igandera arte, hilak 20, Portu Zaharra estatuko pop eta rock talde errefe-
renteen doinuekin bibratuko da DalecandELA Fest jaialdiaren bosgarren 
edizioan, dagoeneko ezinbestekoa den erreferentziazko jaialdi solidarioan, 
zeinaren helburua baita ikerketa zientifikorako dirua biltzea eta Alboko Es-
klerosi Amiotrofikoa ikusaraztea. Musika emanaldiak, lehen aldiz, bi ager-
tokitan egingo dituzte. Gainera, karpa gastronomiko bat eta jarduera ugari 
egongo dira, besteak beste, Igeriketa zeharkaldia eta yoga tailer bat. Info: @
dalecandela

“La Marca de los Dioses” eta “Escupiendo fuego”, 
fantasiazko literaturako bi eleberri

Eran Mineri idazleak, Olatz Sánchez Merueloren ezizenak, fantasia epikoa, 
profeziak, magia eta dragoiak ardatz dituzten fantasiazko literaturako bi 
eleberri aurkeztu ditu Algortako Kultur Etxean: La marca de los dioses eta 
Escupiendo Fuego: Criadora de Dragones. Aurten bertan argitaratutako Escu-
piendo fuego lanaren istorioa Elsa Kapuntaren atzetik doa, hazkuntza-zentro 
batean, non dragoiekin borrokatzea bere errutina den, benetako erronka be-
zero zorrotzetatik eta burokraziatik datorren arren. La marca de los dioses 
(2025) lanak kontatzen du nola gazte bat profezia batek eramaten duen ge-
rran dagoen mundu batera, eta han erabaki beharko du zer sakrifikatzeko 
prest dagoen, denek espero duten heroi bihurtzeko.

Yarleku Teatro konpainiak Denbora-
ren lapurrak ikuskizuna taularatuko 
du igandean, hilak 10, Muxikeba-
rrin, denboraren, adiskidetasunaren 
eta benetako entzuketaren balioari 
buruzko istorio magiko bat konta-

tzen duen euskarazko familia-ikus-
kizuna. 18:00etan hasiko da eta sa-
rrerak 6 euro balio du.

6 urtetik gorako umeei zuzendutako 
lanaren zuzendaria Anna Roca da, 
eta Eva Azpilikuetak, Txetxu Colla-
dok eta Laura Villanuevak osatzen 
dute taldea.

Istorioak lorategi botaniko ahaztu 
batean kokatzen gaitu, non Momo 
bizi den, oso dohain berezia duen 
neskato bat: entzuten daki. Baina 
Gizon Grisak pertsonen denbora 
lapurtzeko iristen direnean, dena 
aldatzen da. Pertsonaia bitxi ba-
tzuen eta haien bihotz handiaren 
laguntzarekin, Momok abentura 
bati ekingo dio, inoiz galdu behar 
ez zuena munduari itzultzeko: bizi-
tzeko artea.

Datorren larunbatean, irailak 26, 
kontzertu korala izango da Algor-
tako Kristo Eroslearen parrokian. 
Bertan Donostiako Luberri abes-
batzak, Valladolideko Coro San-
ta Ceciliak eta Algortako Itxartu 
Abesbatzak parte hartuko dute.

Emanaldia 18:00etan hasiko da 
eta sarrera doakoa izango da.

Gandioleko eraikitzaileak da 
urriaren 2ra arte Gurari Emaku-
meen Etxean bisita daitekeen 
erakusketaren izenburua. Udalak 
antolatutako erakusketan Tabax 
Nité prozesu eraikitzailean par-
te hartu zuten hainbat pertsona 
ikus daitezke. Hahatay elkarteak 
2020an Senegaleko Gandiolen 
martxan jarritako esperimentazio 
espazioa da, egitura komunitario 
batzuekin. Irudiak Marta Moreiras 
eta Ina Thiam argazkilariek eman-
dako tailer baten emaitza dira. 

Ekimena KCD GGKEaren eskutik 
heldu da udalerrira, datorren urria-
ren 16an Muxikebarrin izango den 
Zinema Ikusezina Film Sozialak 
Nazioarteko Jaialdiaren saioaren 
atarian. Erakusketa bisitatzeko 
ordutegia 10:00etatik 13:30era eta 
16:00etatik 20:30era; larunbatetan 
15:00etatik 21:00etara, eta igan-
deetan 11:00etatik 14:00etara eta 
15:00etatik 19:30era da.

http://albegetxo@gmail.com


Udalak, elkarteen eta federazioen 
jarduera sustatze aldera, eta elkar-
te eta federazio horien zeregina 
indartzeko, Dinamizazio Ekono-
mikorako Laguntzen beste deialdi 
bat jarri du abian, Getxora ekital-
di profesionalak eta/edo enpre-
sarialak hurbiltzeko, udalerrian 
esparru estrategikoekin lotutako 
profesionalak sustatzeko, hala 
nola honako hauek: ongizatea-
ren, bizitza osasungarriaren eta 
kirolaren arloko enpresa-ekimen 
berritzaileak, sormen- eta kultu-
ra-industriak, eta gure udalerriak 
arlo horiei lotutako segmentuetan 
turismo arloan duen posiziona-
mendua. Laguntza horietarako 
eskaerek 50.000 euroko partida 
dute, eta hilaren 18tik, ostiraletik, 
urriaren 9ra arte aurkeztu ahal 
izango dira.

Laguntza horiek dira Euskal Au-
tonomia Erkidegoan diharduten 
profesionalen elkarteei, enpre-
saburuen elkarteei eta beste era-
kunde batzuei zuzendutako dina-
mizazio ekonomikoko jarduerak 
egiteko, baldin eta beren helburu 
sozialean esparru estrategikoeta-
ko eragileak profesionalizatzea 
badute. 

Diruz lagundu daitezkeen jar-
duerak hauek izango dira: jardu-
naldiak, ekitaldiak, topaketak, 

hitzaldiak, mintegiak, tailerrak 
eta aipatutako esparru estrategi-
koekin lotutako profesionalak eta 
enpresak dinamizatzea eta profe-
sionalizatzea helburu duten jar-
duera mota guztiak, profesiona-
lak eta tokiko enpresak lehenetsiz. 
Jarduerak Getxon egin behar dira. 

Entitate bakoitzak proiektu baka-
rra aurkez dezake, eta proiektu 
bakoitzak, gehienez, 12.500 euro-
ko diru-laguntza jaso dezake.

Eskaerak, oinarri espezifikoetan 
adierazitako dokumentazioare-
kin batera, telematikoki aurkeztu 

beharko dira Udalaren egoitza 
elektronikoaren bidez.

Edozein kontsulta egin nahi izanez 
gero, deitu Ekonomia Sustapena 
Arloaren 94 466 01 40 telefono-
ra edo idatzi getxo-lan@getxo.eus  
helbide elektronikora.

75.000 euro inguru profesionalak eta enpresak berritzeko, eta jarduera 
turistiko bermatuak abian jartzeko laguntzetan

Udalak, Ekonomia Sustapena Ar-
loaren bitartez, 74.599 euro eman 
dizkie udalerriko 24 enpresari, 
profesionalak eta enpresak berri-
tzeko eta jarduera turistiko ber-
matuak abian jartzeko. Udalerriko 
esparru estrategikoetan ekonomia 
dinamizatzeko laguntzak dira, 1. 
eta 2. ildoei dagozkienak.

1. ildoa. Laguntzak profesiona-
lak eta enpresak berritzen lagun-
tzeko.
Udalerriko 16 enpresak jasoko 
dute Udalak 1. ildoari emandako 
31.022 euroko dirulaguntza. Juan-
ma González Getxolan Ekonomia 
Sustapena Arloko zinegotziak 
adierazi duen bezala, “beste urte 
batez, aurkeztutako proiektuen aniz-
tasuna nabarmendu behar da, besteak 
beste, hainbat negozio-ildo berri ga-
ratu dira askotariko enpresen tipo-
logia sektorial batean, globalenetik 
lokalenera, eta horietako batzuk oso 
berritzaileak dira merkaturako. Beste 
batzuentzat, aurrerapen berritzailea 
izan da bere negozioaren garapenean. 
Getxon enpresa sare berritzaile bat 
sortuz aurrera egiten duten enpre-
sa horiek guztiak zoriontzen ditugu. 

Udalaren laguntza honen bitartez 
enpresa horiek hazten eta sendotzen 
jarraitzea espero dugu”.

2. ildoa. Laguntzak turismoko 
profesionalei eta enpresei zuzen-

dutako jarduera turistiko berma-
tuak abian jartzeko.
Udalak 43.580 euroko dirulagun-
tza eman die udalerriko hainbat 
enpresak sustatutako 8 jarduera 
turistikori: 1) Ilunabarra, belaz 

nabigatzea itsaslabarrak ingu-
ratuz eta nabigazio-lizentzia 
(Marmitako Sailing); 2) Arratsal-
de-pasa Getxotik, Ilunabarra, 
Txakolina & Gilda, eta Bilboko 
Suak Getxotik (Polaris Nautika 
Eskola); 3) Ilunabarra itsasontzi-
tik eta Itsaslabarrak inguratzen 
(2 Millas); 4) Nabigazio Lizen-
tzia, Getxoko kostaldearen his-
toria deskubritzen (Basatia); 5) 
Getxoko geodibertsitatea ezagu-
tzen (Ekobideak); 6)Naturgaua 
eta Flysch: Zientzia, Artea eta 
Gaueko Esplorazioa Bizkaiko 
Flyschean (Geobizi); 7) Irteerak 
belaontzian Abratik (Avientó); 8) 
Surfean hasteko ikastaroak (La 
Salbaje Surf Eskola).

Elisabete Basáñez Ekonomia Sus-
tapeneko zinegotziak adierazi 
duenez, “dirulaguntzen ildo ho-
nen helburua da Getxon garatzen 
diren eta turistek eta bisitariek be-
rehala kontsumitu ditzaketen turis-
mo jarduera erregularren eskaintza 
erraztea, aldez aurretik erreserbatu 
beharrik gabe eta/edo jarduera horiek 
egiteko gutxieneko pertsona talde bat 
egotearen mende egon gabe”. 

Dinamizazio ekonomikorako 2026ko laguntzen beste deialdi bat, esparru 
estrategikoetako enpresa eta profesional elkarteentzat eta federazioentzat

http://getxo-lan@getxo.eus


BOZKATU BEHAR DIREN PROIEKTUAK 

Zubilleta haur-parkea estaltzea eta berritzea 300.000€

4 komun publiko jartzea Arenen, Iturgitxin, Zubilletan eta  
Maidaganen 270.000€

Harmailen 4 modulu jartzea Bolueko futbol-zelaietan 200.000€

Aire zabaleko zinema udan 170.000€

50 m-ko igerilekurako horma bereizle desmuntagarriak eta  
garabi-aulki eramangarriak Faduran eta Gobelan 133.300€

Piraguetarako biltegia jartzea bela eta arrauneko aparkalekuan 120.000€

Gazteentzako kontzertuak Muxikebarriko Arrigunaga aretoan 100.000€

Getxo izena duten errotuluak letra bolumetrikoetan jartzea 80.000€

Egurrezko 60 etzaulkiren instalazioa udalerriko hainbat lekutan 50.000€

Bizitzak salbatzen dituzten panelak jartzea (jokabide suizida
prebenitzeko kanpaina) 15.000€

• �Helburua da jabeek beren 
etxebizitzak alokairu 
publikoaren esku jar 
ditzaten sustatzea.

• �Hasteko 100.000 euroko 
partida prestatu da, eta 
laguntza jasoko dutenei 
6.000 euro emango 
dizkiete.

• �Eskaerak azaroaren 
30era arte aurkez 
daitezke.

Getxoko Udalak urrats berri bat 
eman du etxebizitza-politikan, 
udalerriko etxebizitza hutsak mo-
bilizatzeko diru-laguntzen lerro 
bat prestatuz. Helburua da etxe-
bizitzak alokairu eskuragarriaren 
merkatuan sartzea, Bizigune pro-
gramaren bidez, etxebizitza eskura-
tzea errazteko eta Getxon alokairu 
babestuaren eskaintza handitzeko. 
Horretarako, Udalak 100.000 euro-
ko hasierako aurrekontu-partida 
prestatu du (50.000 eurotan handi-
tu daiteke).

Gaur egun, Getxon 80 etxebizi-
tza inguru daude Bizigune pro-

graman sartuta, eta kopuru hori 
ez da nahikoa udalerrian dagoen  
eskaerari erantzuteko: Etxebiden 
izena emandako 5.524 pertsonak 
eskatzen dute alokairuko etxebizi-
tza bat. “Programan sartutako etxe-
bizitzen kopurua handitzeko oztopo 
nagusietako bat da jabeek Bizigune-
ren bidez jasotzen dituzten errentak, 
kasu askotan, ez direla oso lehiakorrak 
merkatu libreko prezioen aurrean. Ho-
rrek programaren erakargarritasuna 
murrizten du eta etxebizitza berriak 
lortzea zailtzen du. Deialdiaren bidez, 
Udalak Bizigune programaren baldin-
tza ekonomikoak osatu nahi ditu, etxe-
bizitza bakoitzeko 6.000 euroko zuze-

neko laguntzaren bidez”, adierazi du 
Amaia Agirre alkateak.

Onuradunak eta eskaerak
Diru-laguntza 6.000 eurokoa da 
etxebizitza bakoitzeko,  ordainketa 
bakarrean ordainduko da eta beha-
rrezkoa da:

• �Etxebizitza Getxoko udalerrian 
egotea.

• �Etxebizitza Bizigune programan 
sartzea 2026ko urtarrilaren 1etik 
azaroaren 30era bitartean.

Izapideak era honetara egin ahal 
izango dira:

• �Bide telematikoa (Internet): 
Udalaren Administrazio Elek-
tronikoaren Bulegoaren bidez 
(https://labur.eus/efejm3ge) 
ziurtagiri digitala edo Bak/BakQ 
erabiliz, Ondarea eta Etxebizitza 
atalaren barruan.

• �Aurrez aurre: Udaleko Etxebizi-
tza eta Ondare Sailean (Los Fue-
ros kalea 6, 1. Solairua).

Informazio gehiago kontsultatu 
eta/edo zalantzak argitu nahi 
dituzten pertsona interesatuek 
94 466 00 44/45 telefono zen-
bakietara eta ondarea@getxo.eus 
posta elektronikora jo dezakete.

Datorren irailaren 27ra arte (igan-
dea), Getxoko herritarrek 2027ko 
Aurrekontu Parte-hartzaileen 
bigarren fasean parte hartu ahal 
izango dute. Lehen fasean hauta-
tutako hamar proiektuak lehenes-
teko botoa eman ahal izango dute. 
Lehen fasea martxoaren 5etik 22ra 
egin zen, eta 935 ekarpen baliodun 
jaso ziren. Proiektu horiek gauza-
tzeko, Udalak gehienez milioi bat 
euroko partida erreserbatu du.

Ekarpen eta iradokizun horiek 
udal langileek teknikoki eta eko-
nomikoki aztertu dituzte, eta, 
ondorioz, orain herritarren balo-
razioaren mende jartzen diren ha-
mar proiektuak aukeratu dira.

Nola hartu parte
Getxon erroldatutako 16 urtetik 
gorako pertsonek eta Udalaren 
erregistroan inskribatutako enti-
tateen ordezkariek hautatutako 
proiektu GUZTIAK baloratu eta 
puntuatu ahal izango dituzte, ha-
mar proiektuak baloratuko dituz-
te beren irizpidea kontuan har-
tuz garrantziaren arabera (puntu 
1 gutxien interesatzen zaionari 
eta 10 gehien interesatzen denari 

Udalak 6.000 euroko laguntzak emango ditu hutsik dauden 
etxebizitzak mobilizatzeko Bizigune programaren bidez

Herritarrek hamar proposamen lehenetsi ahal izango dituzte 2027ko 
Aurrekontu Parte-hartzaileen bigarren fasean

Parte-hartze prozesua datorren 27ra arte, igandea, egingo da

emanez). Ezin izango da kopurua 
errepikatu, ezta proiektuak pun-
tuatu gabe utzi ere.

Parte-hartzea kanal hauen bidez 
egin ahal izango da (analogikoak 
eta digitalak):

1) �Formularioa 11:00etatik 14:00eta-
ra eta 17:00etatik 20:00etara en-
tregatuz:

• �Algortako Geltokia plazan (hi-
lak 17, 18 eta 19, osteguna, osti-
rala eta larunbata)

• �Zubilleta parkean (hilak 21, as-
telehena) 

• �Bidezabalgo osasun zentroa-
ren plazan (hilak 22, 23 eta 24, 
asteartea, asteazkena eta oste-

guna)
• �Fadura kiroldegian (hilak 22, 

asteartea –goizez sarreran, arra-
tsaldean frontoietan)

• �Areetako Geltokia plazan (hilak 
25, 26 eta 27, ostirala, larunbata 
eta igandea)

* Hilaren 24an eta 27an, jaiegune-
tan, goizez baino ez

2) �Formularioa Algorta, Areeta 
eta Bidezabal geltokien ingu-
ruetan eta “Benta” gunean (An-
gel etorbidea 49, Andra Mari) 
horretarako prestatutako pos-
tontzietan utziz.

3) �Hemen eskuragarri dagoen 
bozketa digitaleko formularioa 
betez: http://zeugaz.getxo.eus

Proiektu bakoitzari buruzko informazio gehiago: https://zeugaz.getxo.eus 

https://labur.eus/efejm3ge


Udal talde politikoen iritzia
EZ ZEN DELITUA IZAN. ETA ORAIN, ZER?

 JAUREGITXOAREN KASUA EZ DAGO ITXITA

IRURAK BAT: GALDERAK ERANTZUN ARTE

IRURAK BAT: BABESIK 
GABEKO BESTE ONDARE 

BAT GALDU DUGU
BER EAK

CARMEN DÍAZ IZANGO DA PSE-EE ALDERDIKO ALKATEGAIA 
HURRENGO UDAL-HAUTESKUNDEETAN

Behin eta berriz errepikatuko dute, bai-
na Jauregitxoaren kasua ez dago itxi-
ta. Errekurtsoa aurkeztu dugu hura 
artxibatzearen aurka. Gure ustez, fun-
tsezko eginbideak egin gabe itxi zen 
auzia, hala nola konfiskatutako gailu 
elektronikoen analisia egin gabe, peri-
tu judizialaren deklarazioa hartu gabe 
edo ikertuei deklarazioa hartu gabe. Ez 
dugu uste kontuan izan direnik eraiki-
nak oinarrizko babesa zuela adierazten 
zuten txosten guztiak.

Uste dugu frogatuta geratu direla us-
tezko hirigintza irregulartasun batzuk, 

hala nola kooperatiba sustatzailean 
kargu publikoek parte hartzea, lau hi-
labeteren buruan lizentzia ematea, fun-
tzionarioak erditik kendu izana, obrak 
zuinketa-aktarik gabe hasi izana eta hi-
giezina eraisteko asmoa aldez aurretik 
ezagutzea; horiek guztiak ikertu egin 
behar dira.

Eta herritarrei emandako azalpenak 
ere ez dira nahikoa izan. Getxoko bi-
zilagunek oraindik ez dute ezagutzen 
EAJk ezkutatzen jarraitzen duen egia.

#Andrade2027

Saltándose la legalidad, el PNV impidió 
el pasado jueves la creación de una comi-
sión que investigue el derribo del palacete 
Irurak Bat y el funcionamiento del Área 
de Urbanismo. Como el PP: cuando no les 
favorece, se saltan la ley. Seguiremos insis-
tiendo. Getxo no se puede permitir seguir 
perdiendo patrimonio y que el desempeño 
de Urbanismo sea tan irregular. Pediremos 
responsabilidades políticas.

Irurak Bat auziak ez du amaitu behar 
epaitegi batek ikerketa artxibatzea 
erabakitzen duenean. Erabaki ho-
rrek ez ditu gertatutakoaren inguruan 
mahai gainean dauden galdera guztiak 
erantzuten. Are gutxiago, azken hila-
beteotan ezagutu ditugun datu berriak 
kontuan hartuta.
Irurak Bat jauregia 2024ko abuztuan 
eraitsi zuten. Ondare babestua zen erai-
kina, eta gaur egun ez dago. Horixe da 
abiapuntua. Baina gertatutakoaren on-
dorioak ezin dira hor amaitu. Eraikin bat 
galdu dugu, ondare galera konponezina 
da, eta oraindik argitu gabe dago nola 

eta zergatik iritsi ginen egoera horretara.
Ertzaintzaren ikerketak galdera be-
rriak jarri ditu mahai gainean. Udala-
ren barruan zer gertatu zen? Nork ze-
kien zer? Noiz jakin zuten? Zer erabaki 
hartu ziren eta zergatik? Eta, batez ere, 
zergatik ez ziren hartu ondarea babes-
teko beharrezko neurriak?
Horiek guztiak ez dira soilik auzi judi-
zial baten galderak. Erantzukizun pe-
nalak egon daitezkeen ala ez epaitegiek 
erabaki beharko dute, baina badaude 
erantzukizun politiko eta administra-
tiboak ere. Eta horiek ere argitu behar 
dira. Getxoztarrek eskubidea dute jaki-

teko zer gertatu zen udal barruan eta 
nork hartu zituen erabakiak.
EH Bildutik uste dugu artxibo judizia-
lak ez duela auzia itxi behar. Horregatik 
aurkeztu dugu errekurtsoa, ikerketa az-
ken muturreraino eramateko eta oraindik 
erantzun gabe dauden galderak argitzen 
saiatzeko. Ez dugu uste gertatutakoa za-
lantza guztiekin itxi daitekeenik.
Gainera, auzi honetan gardentasun 
falta izan da hasieratik gure kezka 
nagusietako bat. Herritarrei azalpenak 
ematea ez da borondate kontua; erakun-
de publiko baten betebeharra da. Are 
gehiago, ondare babestu baten eraisketa 

bezalako gertakari baten aurrean.
Irurak Bat ezin da ahanzturaren ku-
txan gorde. Ez da nahikoa esatea gerta-
tutakoa administrazioaren eskuetatik 
kanpo geratu dela edo auzia artxibatu 
dela. Galderak hor daude oraindik. Eta 
galdera horiek erantzunak behar dituzte.
Politikan bada gauzak egiteko modu 
bat: gardentasunez, arduraz eta herri-
tarrei azalpenak emanez. Hori da EH 
Bildutik defendatzen duguna. Irurak 
Bat auzian ere, egia jakitea eta erantzu-
kizunak argitzea dagokigu. Ezin dugu 
onartu galderarik erantzun gabe gera-
tzea.

Erantzukizuna eta zorroztasuna balio 
oso garrantzitsuak dira pertsona ororen 
bizitzan; baita politikan ere. Pertsona 
edo kolektibo guztien ekintzen oina-
rrian egon beharko lirateke zorroztasu-
na eta erantzukizuna, baina ez da hori 
Irurak Bat auzian gertatzen ari dena. 
Epaitegiak ondorioztatu du, aplikatu 
beharreko hirigintza araubidearen ara-
bera, eraistea baimenduta zegoela, eta 
ikertutako gertaerak ez direla delitu.

Hala ere, gaur artean, ez du inork bere 
gain hartu inolako erantzukizunik: ez 
akusazio faltsu bat epai bihurtzeagatik, 
ez publikoki adierazteagatik Getxoko 
udaleko langileak eta EAJ-PNVko zine-
gotziak existitzen ez den delitu baten 
errudun direla. Jazarpen politiko eta 
mediatikoa izan da, eta zalantzan jarri 
da haien zorroztasuna, zuzentasuna, 
zintzotasuna eta profesionaltasuna.

EAJ-PNVn ebazpen judizialaren garran-
tzia nabarmentzeaz gain, funtsezkotzat 
jotzen dugun zerbait aldarrikatu nahi 
dugu: pertsonekiko eta erakundeekiko 
errespetua.

Kritika politikoa, fiskalizazioa eta iritzi 
desberdinak beharrezkoak dira demo-
krazian. Baina fiskalizatzeak ez du lepo-
ratzerik ekarri behar; iritzi desberdinak 
izateak ez du izena zikintzerik ekarri 
behar; eta oposizioan egotea ere ez litza-
teke aitzakia izan behar susmo bat egia 
bihurtzeko auzitegiek erabakia hartu 
baino lehen. Denak ez du balio. Denak 
ezin du balio.

Nola berreskuratuko dute Getxoko Uda-
leko teknikariek ohorea, zuzentasuna 
eta zorroztasuna? Beti defendatu dugu 
Udaleko langileen profesionaltasuna eta 
zorroztasuna; bai kasu honetan, bai za-

lantzan jarri diren kasu guztietan.

Nork garbituko die ohorea hiru hilabetez 
faltsuki salatu diren EAJ-PNVko hiru zi-
negotziei? Nola lehengoratuko dute pai-
ratu duten kalte pertsonala? Nork erre-
paratuko du EAJ-PNVk —131 urteko 
ibilbidearekin zintzotasuna erakusten 
jarraitzen baitu— eta demokraziak jasan 
duten kalte politikoa? Nork berrezarriko 
du konfiantza Amaia Agirre buru duen 
Getxoko EAJ-PNVko emakume eta gizo-
nen taldearengan, jasan duten jazarpen 
eta erasoaren aurrean?

Euzko Alderdi Jeltzalean horixe egiten 
jarraituko dugu, guk frogatu eta defen-
datu baitezakegu zintzotasunarekin, 
zorroztasunarekin eta erantzukizunare-
kin dugun konpromisoa; baita Getxoren 
eta Euskadiren garapenarekin dugun 
konpromisoa ere. 

Irurak Bat berreskuratu ezingo dugun beste 
ondare-elementu bat da. Zer ospatzen dute 
EAJ-PNV eta PSE-EEk? Jauregitxoa berriz 
agertu al da auzia artxibatu ondoren? Fis-
kaltzak jada aurkeztu du errekurtsoa eraba-
ki horren aurka. Bien bitartean, ez du inork 
hartu bere gain irregulartasunen erantzu-
kizuna: lizentziaren tratamendu pribilegia-
tua eta zehapen irrigarri bat, oraindik be-
rriro izapidetzeko dagoena, besteak beste. 

Gure 2027rako Getxoko alkategaia Carmen Díaz izango 
da, gaur egungo Sozialisten bozeramailea, alkateordea eta 
Gizarte-kohesioko zinegotzia. 
Díazek ondo ezagutzen ditu udalerria eta bertan ditugun 
erronkak. Getxoren alde lan egiten jarraituko du gero 
eta zaharragoa den biztanleria hobeto zaintzeko, gazteei 
aukera gehiago eskaintzeko eta seme-alabak dituzten fa-
miliei laguntzeko eta babesa emateko. Getxo hurbila izan 
dadin, zerbitzu publiko onak izan ditzan eta hemen bizi 
garenon bizitza errazagoa egin dezan.


